
Vinnan hevur havt stórt avlop
Tað er einki hald í aft­
urvendandi páhaldinum 
hjá andstøðuni í Løg ting­
inum um, at hendan 
sam gongan hevur drena 
allar pengar burtur úr 
vinn uni, so at hon ikki 
hevur ráð til at endur­
nýggja seg. 

Tað segði Aksel V. Jo­
hann esen, løgmaður, og 
for maður Javn aðar floks­
ins, á fólkafundi í Havn 
um vikuskiftið.

 Tað vakti ans, tá ið 
Kristina Háfoss, lands­
stýris kvinna í fíggj armál­
um, herfyri upplýsti fyri 
Løg tinginum, at uppsjóv­
ar vinnan og alivinnan 
hava goldið 1,7 milliard í 
skatt um og avgjøldum í 
lands kassan og komm­
unu kassarnar.

Politikarar úr andstøð­
uni hava ferð eftir ferð 
ført fram, at samgongan 
tek ur so nógvan pening úr 
vinnuni, at tað verður 
end in á vinnuni, tí hon 
fær ikki endurnýggja seg, 
og so rapar føroyska sam­
felagið. 

Men Aksel V. Johanne­
sen vísir hesum aftur, tí 
hann sigur, at hann hevur 
biðið Vinnumálaráðið 

kannað roknskapirnar hjá 
fyri tøkunum í alivinnuni 
og uppsjóvarvinnuni. Og 
hann sigur, at úrslitið vísr, 
at páhaldið hjá and støðu­
flokkurin er heilt einfalt 
ikki rætt. Úrslitið er 
nevni liga, at hesi bæði 
seinastu árini, í 2016 og 
2017, hava tær báðar vinn­
ur nar havt heilar 3,3 milli­
ardir í avlopi – og tað er 
eftir at tilfeingisgjøldini 
eru goldin. Og føroyskt 

vinnu lív hevur aldrin í 
Før oya søgu havt so stór 
yvir skot, sum hesi bæði 
árini. 

– Og hvussu skulu vit 
so fíggja vælferðar sam fel­
agið. Kunnu tær vinnur, 
sum vinna so nógvar 
peng ar burtur úr at hava 
fingið fram íhjá rættindi 
til okkara tilfeingi og okk­
ara alifirðir, ikki rinda til 
samfelagið, sigur Aksel V. 
Johannesen.

Sethús eru nógv 
dýrast í Havn
Sethús kosta hálva aðru 
millión meira í Havn enn 
aðrastaðni í landinum

Seinastu fimm árini 
hava sethúsaprísirnir 
verið støðugt vaksandi, 
men tað sum serliga 
sker í eyguni, er stóri 
prís    munurin millum 
set  hús í miðstaðar øk in­
um í mun til aðrastaðni 
í landinum. Miðal sølu­
prís urin fyri eini sethús 
í Tórshavn er í dag 
meira enn hálvaaðru 
milli ón krónur hægri, 
enn fyri sethús á bygd.

Tað skrivar Lands­
bank in í nýggjari frá­
greið ing.

Stóri prísvøksturin á 
bústøðum í Føroyum 

hev ur serliga gjørt seg 
galdandi fyri sethús í 
miðstaðarøkinum. Sam­
bært yvirliti hjá Lands­
bankanum fór sethúsa­
prísurin í 2016 upp um 
høgu prísleguna, ið var 
galdandi undan fíggjar­
kreppuni, og vøksturin 
hevur hildið áfram. Í 
Tórshavn hava íbúðar­
prísirnir fylgt gongdini 
hjá sethúsaprísunum, 
og bæði prísirnir á íbúð­
um og sethúsum í 
høvuðs staðnum eru 
nær um trífaldaðir síð­
ani miðskeiðis í átta ti­
ár unum.

Sethúsaprísirnir 
hava seinastu fimm ár­
ini verið støðugt vaks­
andi. Høvuðsorsøkirnar 
til hesa gongd eru uttan 
iva vøksturin í bú skap­
in um, fólkatilflytingin 
og lága rentustøðið.

Løgmaður sigur, at vinnan stendur seg væl, hóast 
hon hevur goldið meira til landið seinastu árini

At fólk troyttast og illneitast inn á 
bank ar er ikki løgið. Sum vit skriv­
aðu á hesum stað í síðstu viku, so 
hava bankar veruliga gjørt sær 
ó mak fyri at venda fólkið ímóti sær. 

Fyrilitarleysar bankaleiðslur, 
sum bara hugsa um egnan vinn ing, 
eru um at koyra allan bank a sekt­
orin í heiminum á ørmundarhús. 
Fyrr høvdu fólk álit á bankunum. 
Høvdu viðring fyri bankunum. Nú 
meta fólk bankaleiðslur við banka­
ráns menn, sum bara hugsa um at 
lumpa og lirka og stjala.

Er støðan ring úti í heimi, so her 
hon ikki nógv frægari her.

Fríggjadagin fall dómur í ein um 
parti av málinum um húsa gang­

in hjá Eik Banka. Fyrrverandi for­
stjórin, sum nevndarformaður í 
danska Eik Banka, varð dømd ur 
at rinda góðar 7 milliónir, tí hann 
hevði verið orsøk til, at bank in fór 
á húsagang. Parta eigar arnar mistu 
egin peningin, sum var oman fyri 2 
mill ardir krónur, og Finansiel Stab­
i li tet mátti seta uppaftur 2 millardir 
í nýggj um partapeningi í bankan.

Og fríggjadagn frættist, at frá­
koyrdi stjórin í Betri samtakinum 
segði seg hava rætt til tvey ára upp­
sagn arløn, sum vit fyrr hava skriv­
að, og ikki eitt ára uppagnartíð, sum 
nevnd in í Betri vil geva honum. 
Mað ur in hevur ikki røkt sínar 
skyld ur. Hann hevur forbrotið seg 

ímóti sáttmálanum, sigur nevndin. 
Frákoyrdi stjórin vil ikki hava 

tað sit ani á sær. Hann eigur rætt til 
tær 5,2 milliónirnar í uppsagnarløn, 
sum hann hevur rætt til sambært 
sáttmálanum fyri at hava verið í 
starvi felagsins í 10 mánaðir. Tað 
gevur eina mánaðarløn, sum líkist 
700.000 krónum um mánaðin!

Tað ljóðar beinleiðis klikkað. Og 
upp aft ur verri ljóðar tað, tá nevnd­
ar for mað ur in í Betri samtakinum 
í Sos i ali n um í summar vissar um, 
at nú er slutt við hesum vanvittigu 
gyltu lógva tøk unum, sum so nógv 
dømi eru um – seinast tá síðsti 
stjór in fór til hús við 9 milliónum 
»eft ir at hava sagt seg úr starvi«, 

sum nevndin skrivaði.
Sum tryggingartakari og eigari 

av samtakinum, so ivast tú í, um 
hesi fólk vita, hvønn tey um boða.

Tað eru ikki ríkir reiðarar sum 
við fólks ins ogn í sjónum hava rík að 
seg upp, so teir kunnu keypa næst­

an alt landið ella snildir advokatar 
og spekulantar, sum eiga Betri sam­
tak ið. Tað er fólkið í Føroyum sum 
eig ur samtakið. Fólkið, sum ikki er 
slopp ið at tryggjað seg og sítt aðra­
staðni sambært lóg.

Sum eigari fært tú einki gjørt. 
Á byrgd ar fólkini burdu skammast. 
Men lort heldur. 

Tey vilja nógv heldur stríðast 
um peng ar og geva trúvirði stovns­
ins upp fyri skutil. Tað er spell, tí 
tað kundi verið betri farið. 

GRAMMLEIKIN OG MILLIÓNIRNAR

parti av málinum um húsa gang­

danska Eik Banka, varð dømd ur 

Vit eiga 
at seta út 
villan laks
KJAK SÍÐA 14

Um 12 
ár skulu 
vit bert 
brúka el­
bilar
SÍÐA 6-7

Mæla 
fólk til at 
endur­
skoða 
húsalán
Fólk taka 
stór húsalán, 
og tí kann 
rentuhækking 
koma illa við

Stóri eftirspurningurin 
eftir bústøðum hevur 
havt hækkandi húsa­
prísir við sær seinastu 
árini. Meðan høga prís­
legan ger tað trupult hjá 
nógvum at fáa ráð til 
egnan bústað, mugu tey, 
ið megna at seta fót und­
ir egið borð, ofta taka 
sera stór lán til at fíggja 
bústaðin. Í dag er rentan 
lág, men um hon brádliga 
hækkar, kann tað gerast 
dýrt hjá tei- mum, sum 
hava bústaðarlán við 
skiftandi rentu. Tí kann 
tað vera skynsamt at 

velja realkredittlán við 
fastari rentu, meðan 
rentustøðið framvegis er 
lágt. 

Tað sigur BankNordik 
í einari fráboðan.

– Vit fara til tann­
læknan við tonnunum 
og til sýn við bilinum, 
men tað, sum hevur 
størsta ávirkan á okkara 
samlaðu peningaligu 
støðu, gera vit nærum 
einki við. Øll, sum hava 
lán, eiga tí – fyri sína 

egnu skuld – javnan at 
kanna, um tey hava 
rætta lánið, sigur Árni 
Ellefsen, stjóri í Bank­
Nordik.

Av tí at rentan í løtuni 
er so lág, er tað eftir 
hansara tykki vanligt vit 
og skil í hesum døgum at 
taka støðu til, hvussu 
lánsviðurskiftini síggja 
út, og um rentan skal 
læsast við einum real­
kredittláni. 

Føroyingar 
viga ov nógv

Meira enn helvtin av 
føroyingum vigar ov 
nógv. Av teimum kunnu 
13 prosent bólkast at 
vera feit.

Tað vísir árliga Gall­
up-kanningin av fólka­
heilsuni, sum Fólka­
heilsuráðið hevur latið 
gera.

Síðan 2003 er talið á 
føroyingum sum viga 
ov nógv vaksið frá 44 
prosentum og heilt upp 
til 56 prosent. Sam­
stundis er eitt rák, at 
færri vera við normalari 
vekt. 

– Nógv fleiri kvinnur 
í Føroyum hava norm­
ala vekt samanborið við 
menn, og nógv fleiri 
menn eru í bólkunum 
við yvirvekt og fiti. 

Millum annað kann 
nevnast, at bert triði 
hvør føroyski maður 
hevur eina normala 
kropsvekt, meðan helvt­
in av kvinnunum viga 
tað tær eiga, sigur 
Fólkaheilsuráðið í við­
merking til kanningina.

Tað eru serstakliga 
menn yvir 40 ár, sum 
viga ov nógv. Tó skal 
nevnast at 41% av 
monnunum frá 18-24 ár 
viga ov nógv. 

Fólkaheilsuráðið 
hevur síðan 2002 staðið 
fyri árligum Gallup­
kanningum av fólka­
heilsuni hjá føroying­
um har umleið 550 fólk 
verða spurd um heilsu­
eyðkenni og vanar. 

Tað er vanligt, at fótbóltsleikarar 
hava agentar, umboðsmenn, sum 
út vega fótbóltsspælarum góðar 
leik ar a sáttmálar – sjálvandi við 
góð um lønarviðurskiftum eisini.

Tað er líka við, at vit í Føroyum 
mugu fáa nakrar løgtinsfólka-ag-
en t ar. Ikki fólk, sum finna løg-
tings fólk til flokkar, men øvugt. 
Fólk at finna flokkar til floksleys 
løg tings fólk.

Stóra søgan seinastu dagarnar 
hev ur ver ið um Magna Laksafoss, 
sum so feg in vil vera politikari, hó-
ast hann ikki er í nøkrum flokki.

Hann gongur í hesum døgum 
runt og shoppar. Ikki í handlum, 
men í flokkum. Hann hevur lis ið 
upp á floksskráir, tosað við floks-

for menn og onnur álitisfólk í 
flokk um.

Endamálið er at finna ein flokk, 
sum kann meina tað sama, sum 
Magni Laksafoss.

Hetta er nýtt í føroyskum poli-
tikki, at so nógv ting fólk »loypa 
av«, tá val skeiðið endar. Fyrr vóru 
ting fólk  ini við fyri felagsskapin. 
Tey vóru við fyri hugsjónina. Nú 
er vent í holuni hjá fleiri. Nú skulu 
flok kar tillaga seg hugsjónina 
hjá áv ís um politikarum, sum ikki 
passa inn í gamla floksmynstrið.

Seinastu tvey valskeiðini hev ur 
tað ver ið soleiðis, at tvey ting fólk 
eru í øðr um flokki á næsta løg-
tings  vali, enn tí flokki, tey vórðu 
vald fyri.

Í seinasta valskeðið vóru tað 
Jan us Rein, sum fór úr Framsókn 
og upp í Fólka flokkin og Gerhard 
Logn berg, sum varð tveittur úr 
Javn að arflokki num og fór upp í 
Sam bands flokk in.

Hesaferð eru tað Sonja Jógv-
ans dóttir, sum longu fyrsta ting-
dag in fór úr Javnaðar flokk i num, 
tí hon ikki slapp at ger ast lands-
stýr is kvin na í almannamálum. 
Hon hev ur verið uttanflokka síð-
ani, men fer helst at stilla upp fyri 
Tjóð veldi á næsta løgtingsvali. Í 
øll um førum er hon sædd á fundi 
hjá Eyst ur oyar Tjóðveldisfelag – 
sum helst passar betri, tí tað eru so 
nógv ar sterkar tjóðveldiskvinnur í 
Havn.

Tað er næstan aftur sum við 
fótbólti num, vit kundu vedda um, 
hvønn flokk Magni Laksa foss fer 
uppí. Ein møguleiki er Javn að ar-
flokk urin, annar Framsókn ella 
Sjálv stýri.

Magni Laksafoss sigur, at hann 

fer í tann flokk, har hugsjón og 
stevnu skrá passar best. Tað man 
uttan iva í veruleikanum merkja, 
har hann mann metir sær størstan 
møgu leika fyri at verða valdur.

Javnaðarflokkurin hevur seks 
poli tik arar, sum hava umboðað 
aðrar flokkar. Javnðarflokkurin 
hev ur brent seg illa av fyrrverandi 
tjóð veldismanninum Kristini 
Mich el sen. Tá brent barn ræðist 
eld, so er ivasamt, um flokkurin 
tor ir Magna Laksafoss.

Brent barn ræðist eld. Man 
Javnaðarflokkurin tora Magna?

HVØR ER LØGTINGS-AGENTUR?

Mikudagsblaðið verður borið ókeypis til hvørt húsarhald í Føroyum!

Tórshavn Tórsgøta 1, 100 Tórshavn
tel. 341800, post@sosialurin.fo

Suðuroy tel. 375364, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Útgevari: Sp/f Sosialurin
Uppseting: Sosialurin

 Avgreiðsla: mán - frí
kl. 08.00 - 16.00

Tel. 341800
www.sosialurin.fo

Ábyrgdarblaðstjóri:
Eirikur Lindenskov
eirikur@sosialurin.fo

Blaðstjóri:
Barbara Holm
barbara@sosialurin.fo

Fyritaksstjóri
Jonhard Hammer
jonhard@sosialurin.fo

Marknaðardeild
lysing@sosialurin.fo

Stovnaður: 1927 
Prent: Prentmiðstøðin


